
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রা






উঠিতেছে চরাচরে

অনাদি অনন্তস্বরে
সঙ্গীত-উদার

সে নিত্য-গানের সনে

মিশাইয়া লহ মনে
জীবন তাহার।


ব্যাপিয়া সমস্ত বিশ্বে

দেখ তা’রে সর্বদৃশ্যে
বৃহৎ করিয়া

জীবনের ধূলি ধুয়ে’

দেখ তা’রে দূরে থুয়ে
সম্মুখে ধরিয়া।

পলে পলে দণ্ডে দণ্ডে

ভাগ করি’ খণ্ডে খণ্ডে
মাপিয়াে না তারে,

থাক তব ক্ষুদ্র মাপ

ক্ষুদ্র পুণ্য, ক্ষুদ্র পাপ
সংসারের পারে।


আজ বাদে কাল যারে

ভুলে যাবে একেবারে
পরের মতন

